
შესავალი

2018 წლის იანვარში დაიგეგმა  მოსწავლეთა მოტივაციის დაქვეითების მიზეზების კვლევა
მე-9 კლასში. კვლევას აწარმოებდნენ ხელვაჩაურის მუნიციპალიტეტის, სოფელ წინსვლის საჯარო სკოლის პედაგოგები ირმა დავითაძე და თამარ შარაშიძე
    პრაკტიკის კვლევის ანგარიში მოიცავს იმ ინფორმაციას,რომელიც წარმოადგენს ჩამონათვალს მოსწავლეთა დაბალი აკადემიური მოსწრებისა და  მოტივაციის დაქვეითების მიზეზების შესახებ. ასევე ნაშრომში გაკეთებულია აქცენტი იმ ძირითად საკითხებზე, თუ რა იწვევს მოსწავლეთა მოტივაციის დაქვეითებას და ასევე როგორ შევძლოთ ამ პრობლემის მოგვარება.
  კვლევის შედეგად მიღებული ინფორმაცია შესაძლებელია გამოყენებულ იქნას სხვა პედაგოგების მიერ პრაქტიკის გაუმჯობესების მიზნით.   ამასთანვე, კვლევის ანგარიში მნიშვნელოვანი დოკუმენტია ამ მიმართულებით შემდგომი ნაბიჯების დაგეგმისათვის.  ვიმედოვნებთ, კვლევის შედეგები დაეხმარება დაინტერესებულ კოლეგებს სამომავლო ინიციატივების განხორციელებაში, რაც თავისმხრივ შეუწყობს მოსწავლეთა აკადემიური მოსწრების დონის ამაღლებას.
თავი I
საკვლევი საკითხის მიმოხილვა, კვლევის მიზნები და ამოცანები
მოსწავლეთა მოტივაციის დონის დაქვეითების მიზეზების დადგენა და შესაბამისად აკადემიური მიღწევების გაუმჯობესებაზე ორიენტირებული პედაგოგიური პრაქტიკის ანალიზი.პროფესიული განვითარების დაგეგმვა მოსწავლეთა აკადემიური საჭიროებების გათვალისწინებით,  რაც გულისხმობს მათი მოტივაციის დონის ამაღლებას სტანდარტით გათვალისწინებული ცოდნის მიცემას და იმ უნარების განვითარებას,რომელიც საჭიროა ესგ-ით გათვალისწინებული შედეგების მისაღწევად.  გაკვეთილების დაგეგმვა და მეთოდების დახვეწა,სწავლების ინოვაციური მეთოდების გამოყენება სასწავლო პროცესსა და  პროფესიული განვითარების ეფექტური გეგმის შემუშავებაში.შედეგზე ორიენტირებული სწავლება მოსწავლეთა ინდივიდუალური შესაძლებლობების   გათვალისწინებით.
       კლასში მოსწავლეთა მოტივაციის დაქვეითებამ აჩვენა  მოსწავლეთა აკადემიური მოსწრების დაბალი დონე,რამაც მოსწავლეებში გამოიწვია სასწავლო უნარ-ჩვევების განვითარების დაბალი დონე.  სწორედ  მასწავლებლებისა და    მშობლების თანამშრომლობითა და  ხელშეწყობით  მოხდება  მოსწავლეთა მოტივაციის ამაღლება,რომელიც ხელს შეუწყობს ამ  უნარ-ჩვევების განვითარებას  და შემდგომში სასწავლო პროცესში გამოყენებას.  
ამ პროცესის ერთ-ერთი მთავარი ხელშემშლელი ფაქტორია ის, რომ არ ხდება  პრობლემის იდენტიფიცირება,ამ  პრობლემის ამოფხვრის გზების ძიება ,შემდეგ ფოკუსირება ამ პრობლემაზე.  არასწორად ორიენტირებული საქმიანობები კი,  ვერ ახდენს პოზიტიურ გავლენას მოსწავლეთა შედეგებზე. ამის გამო გამოიკვეთა საჭიროება ჩატარებულიყო საფუძვლიანი კვლევა, რომელიც უფრო მეტად დაგვანახებდა სკოლის პედაგოგებს პრობლემის გამოწვევ მიზეზებს, რის შემდეგაც მიზნობრივად დაიგეგმებოდა მთელი რიგი ინტერვენციები.  მნიშვნელოვანია ის ფაქტი, რომ ამ პროცესში უშუალოდ ჩართულნი იყვნენ როგორც მასწავლებლები, ასევე მოსწავლეებიც და მშობლებიც. 

თავი II
პრაქტიკული კვლევის არსი
საზოგადოებაში  ხშირად  მიმდინარეობს საუბრები მოსწავლეთა   განათლებისა   და  წიგნიერების   დაბალ დონეზე,   მათ  გულგრილ  დამოკიდებულებაზე  სწავლისადმი,  დაბალ  მოტივაციაზე.  ამისი  მიზეზები  მრავალგვარია,  მაგრამ  გადავწყვიტეთ,  დაგვედგინა,  კერძოდ რა მიზეზები იწვევდა მოსწავლეთა მოტივაციის დაქვეითებას მე-9 კლასში,მაშინ როდესაც მე-8 კლასში მოსწავლეთა მოტივაცია და შესაბამისად ცოდნის დონეც საკმაოდ მაღალი იყო.მიუხედავად  იმისა,რომ მოსწავლეებს არ ეცვლებოდათ საგნის მასწავლებლები (ვმუშაობთ  გადაყოლის  პრინციპით) მე-9 კლასში პირველი სემესტრის მონაცემებით  გამოჩნდა დაბალი აკადემიური მოსწრემა და მოსწავლეთა მოტივაციის დაქვეითება . ამიტომაც გადავწყვიტეთ ამ პრობლემის იდენტიფიცირება და  შევეცადეთ მოსწავლეებში  პრობლემის  მოგვარებაც  გვეცადა. მეორე სემესტრში დავგეგმეთ კვლევა,რათა დაგვედგინა მიზეზები და დაგვესახა პრობლემის მოგვარების გზები . 
საკვლევი კითხვები: 
1.რამ გამოიწვია მოსწავლეებში  სწავლის მოტივაციის დაქვეითება? ხომ არ მოქმედებს ასაკობრივი მახასიათებლები?
2.რა გავლენას ახდენს სასწავლო გარემოს ორგანიზებასთან დაკავშირებული ფაქტორები მოსწავლეთა მოტივაციაზე?
3.რა გავლენას ახდენს ოჯახის ფაქტორები  (მშობელთა განათლების დონე,მშობელთა ჩართულობა სასკოლო ცხოვრებაში და სხვ.) მეცხრე კლასელ მოსწავლეთა მოტივავიაზე?
4.რა გავლენას ახდენს მასწავლებელთა დაკავშირებული ფაქტორები ( ჩართულობა, მოსწავლეებთან ხშირი კონტაქტი არასაგაკვეთილო პროცესში,და სხვ)  მოსწავლეთა მოტივაციაზე?
ზემოთ თქმულიდან გამომდინარე,  ეჭვს არ იწვევს ისეთი აქტუალური მასალის მოპოვების საჭიროება, რომელიც სწორ წარმოდგენას შეგვიქმნის ამავე სკოლაში მოსწავლეთა და მასწავლებელთა, ასევე,მოსწავლეთა მშობლების დამოკიდებულებების, განწყობებისა და პრაქტიკული მიდგომების შესახებ სასწავლო პროცესის მიმართ.კვლევის დაგეგმვის პროცესში გამოიკვეთა მთელი რიგი საკითხები,რომლებიც ზეგავლენას ახდენენ მოსწავლეთა მოტივაციის ამაღლება/დაქვეითებაზე.ამიტომაც კვლევა,რომ უფრო შედეგიანი და მიზანი მიღწევადი ყოფილიყო,  ჩვენ ორი მიმართულებით განვახორციელეთ ჩვენი კვლევა: მოსწავლეთა ასაკობრივი თავისებურებების და მშობელთა სასკოლო ცხოვრებაში ჩართულობის მხრივ.
თავი III
ლიტერატურის მიმოხილვა
  მოტივაცია არის იმპულსი ან იგივე სურვილი,რომელიც ადამიანს ქმედებისკენ უბიძგებს და ამ ქმედებებს გარკვეული მიზნისკენ მიმართავს.მოსწავლე ყოველთვის მიმართულია იქითკენ,რომ მიიღოს მაღალი შეფასება,იყოს წარმატებული.ეს ნიშნავს,რომ ის მოტივირებულია და სწორედ ეს მოტივაცია განაპირობებს მისი შესაძლებლობისა და უნარების რეალიზებას.ეს ყველაფერი შინაგანი მოტივაციის პროდუქტია.როგორც,წესი კოგნიტური თეორიტიკოსები შინაგან მოტივაციაზე აკეთებენ აქცენტს,როცა ადამიანი მიისწრაფვის მოიძიოს რაიმე ინფორმაცია ან გადაჭრას პიროვნული პრობლემა და სხვა.
     სულ სხვაა როცა რაღაცის ხათრით ან დასჯის შიშით მოსწავლე  აკეთებს მასზე დავალებულ საქმიანობებს.ეს გარეგანი მოტივაციაა.ამ ტიპის მოტივაციაზე აკეთებს აქცენტს  მოტივაციისადმი ჰუმანისტური მიდგომა.ასევე დიდი როლი აქვს სასკოლო საქმიანობაში ნიშნის მიღებისათვის მოტივირებას.ეს გარეგანი მოტივაციაა.ეს გვაძლევს საშუალებას მოსწავლეს დაეხმაროს სწავლის ხარისხის განსაზღვრაში.უზნაძე  აღნიშნავს(2003),რომ სწავლის პროცესშიმნიშვნელობა აქვს განსაზღვრული მიმართულებით მოსწავლეთა ძალების განვითარებას.<<სწავლაში  ძირითადი კონკრეტი ჩვევა და ცოდნა როდია,არამედ იმ ძალების რომლებიც სწავლის პროცესში ღებულობენ მონაწილეობას“.(უზნაძე,2003,გვ 415).სწორედ ამიტომაც მიანიჭეს შეფასებას გარეგანი მოტივაციის სტიმულის გამსაზღვრელი ფაქტრის სახელი.ასევე დიდ  ზეგავლენას ახდენს მოსწავლეთა მოტივაციაზე ოჯახური , ფინანსური მდგომარეობა.ეს დღესდღეობით საკმაოდ მძლავრი ფაქტორია,რომელიც ხელს უწყობს მოტივაციის დაქვეითებას.როგორც წესი დაბალი ასაკის ბავშვებში ეს ფაქრორი სუსტად არის მოქმედი,მაგრამ ასაკის მატებასტან ერთად იზრდება ბავშვებზე სიღარიბის გავლენა.არ ცხადდებიან სკოლაში ჩაცმულობის გამო,არ უნდათ იყვნენ სხვებისგან გამორჩეულები.არ გამოცხადება კი სწავლის ხარისხს დაბლა სწევს.სიღარიბეს,რომ დიდი გავლენა აქვს სწავლაზე ამის შესახებ ჯერ კიდევ ილია ჭავჭავაძე აღნიშნავდა.,,თუ ჩვენი ხალხის ბედნიერება გვიდა,უნდა ვეცადოთ,რომ იმისი მდგომარეობა გავაუმჯობესოდ:სწავლაც შევძინოთ და უკეთესი ცხოვრების ღონეც მივსცეთ .ეს ისეთი ნათელი ჭეშმარიტებაა, რომ ვინც ამას უარყოფს,ან სრულებით ბნელში უნდა დადიოდეს,ან სინათლეს თვალებახვეული უცქეროდეს“.(ი.ჭავჭავაძე,,შინაური მიმოხილვა“1879წ.აპრილი
   მოსწავლის მოტივაციას განსაზღვრავს მისი სასწავლო გარემო,თუმცა მასწავლებლის როლი ყველაზე მნიშვნელოვანია. მასწავლებლის პოზიტიური დამოკიდებულება,სასწავლო ატმოსფერო,ოჯახური მდგომარეობა,ემოციური ფაქტორი,ასაკი. ეს ყველაფერი საკმაოდ დიდ როლს ასრულებს მოტივაციის გაზრდა/დაქვეითების საქმეში.ასევე უნდა აღინიშნოს ასაკობრივიო თავისებურებანი ამ მოსწავლეებში.სიმწიფის/პუბერტაციის ხანა იწვევს მოსწავლეთა ხასიათის საკმაოდ მკვეთრ ცვლილებებს,რაც განპირობებულია მოზარდებში ჰორმონალური რეგულაციის შედეგად. ჰორმონები გარდა იმისა,რომ ახდენენ ზეგავლენას ფიზიკურ მაჩვენებელზე (სიმაღლე,წონა და ა.შ.) ისინი მოქმედებენ მათ ფსიქოლოგიაზეც (განვითარებისა და სწავლების თეორიები.გვ.10-11).
აღმოჩნდა,რომ სიმწიფის/პუბერტაციის ხანა იწვევს მოსწავლეთა ხასიათის საკმაოდ მკვეთრ ცვლილებებს,რაც განპირობებულია მოზარდებში ჰორმონალური რეგულაციის შედეგად. ჰორმონები გარდა იმისა,რომ ახდენენ ზეგავლენას ფიზიკურ მაჩვენებელზე (სიმაღლე,წონა და ა.შ.) ისინი მოქმედებენ მათ ფსიქოლოგიაზეც (განვითარებისა და სწავლების თეორიები.გვ.10-11).დადგინდა,რომ მოსწავლეთა ნაწილს სიმორცხვე უშლის ხელს იყოს აქტიური სასწავლო პროცესში.ასევე ხელისშემშლელ ფაქტორად ითვლება მშობლების დამოკიდებულება მათდამი.კერძოდ,  მშობლები ისევ ძველებურ დამოკიდებულებაში არიან. 
მოზარდს კი უფრო ის ნორმები იზიდავს,რომელიც მის თანატოლებშია გაბატონებული (განვითარებისა და სწავლების თეორიები.გვ.164). შესაბამისად ისინი პროტესტის ნიშნად ,,კარგავენ“ სწავლის სურვილს.
თავი IV
კვლევის დიზაინი, კვლევის სამიზნე ჯგუფი, კვლევის მეთოდები, ვადები
სამიზნე ჯგუფი:  სოფ. წინსვლის  საჯარო სკოლის  IX კლასის მოსწავლეები (21 მოსწავლე)და მათი მშობლები.    კვლევა წარიმართა მეორე სემესტრის იანვრიდან.
 კვლევები განვახორციელეთ სხვადასხვა მეთოდოლოგიით ,რომლებიც დაგვეხმარებოდა მუშაობის სწორად წარმართვაში.   ვაწარმოებდით დღიურს, სადაც ვიწერდით საგაკვეთილო       პროცესებზე დაკვირვების შედეგებს. ვაწარმოეთ ასევე რესპოდენტთა ანკეტირება და დისკუსია.
    მოსწავლეთა  საჭიროებების  დასადგენად,  დამატებით  მეთოდად  გამოვიყენეთ  დისკუსია.  მასწავლებლებისა  და  მოსწავლეების  დისკუსია წარიმართა საკმაოდ გულახდილად. მოსწავლეთა საუბრებში გამოიკვეთა ის ფაქტი, დღევანდელი  სკოლა  ვერ  უზრუნველყოფს  21-ე  საუკუნის  სრულფასოვნად  მომზადებული  ახალგაზრდის  აღზრდას  ვერც  მატერიალურ-ტექნიკური  ბაზით  და  ვერც    ადამიანური  რესურსით. მოსწავლეებს  არ  მოსწონთ  დღევანდელი  სკოლა.  უნდათ:      მოწესრიგებული  სასკოლო  გარემო,  ჯანსაღი  სასწავლო გარემო, მაღალი  ტექნოლოგიებით  აღჭურვილი  კაბინეტები,  ახლებური  გაკვეთილები,  პროექტები,  პრეზენტაციები,  სწავლება  კეთებით,  ექსპერიმენტებით...
ასევე შევადგინეთ კითხვარი მშობლებისთვის. მათ განემარტათ,რომ ,, ვატარებთ პრაქტიკულ კვლევას. ვიკვლევთ მეცხრე კლასის მოსწავლეთა სწავლის მოტივაციის დაქვეითების მიზეზებს,თქვენი, როგორც მშობლის, მონაწილეობა მნიშვნელოვანია მოტივაციის დაქვეითების მიზეზებისა  დადგენისათვის. თქვენგან მიღებული ინფორმაცია ანონიმურია. არაა საჭირო სახელისა და გვარის მითითება ‘’
გამოკითხვით დადგინდა, რომ მშობლეთა 20%   თვლის, რომ თავისი შვილი აქტიურადაა  ჩართული სკოლის ცხოვრებაში; 48%- თვლის, რომ საშუალოდ აქტიურია; ხოლო 32 % შვილის პასიურობაზე მიუთითებს... მშობელთა მხოლოდ 36% იცნობს შვილის ყველა მასწავლებელს; მათი პასუხებით დადგინდა,  რომ მშობელთა 24%-ს  უყვება შვილი სკოლის ამბებს; მშობელთა მხოლოდ 26%-მა იცის რომელი საგანი და მასწავლებელი უყვარს თავის შვილს; და მხოლოდ მშობელთა 36% ზრუნავს შვილის მოტივაციაზე; სასკოლო ცხოვრებაში კი მშობელთა 36% არის ჩართული...
შედგა ფოკუს ჯგუფი ამ კლასის მასწავლებლებთან  წინასწარ შემუშავებული კითხვარის გამოყენებით, თუმცა საუბრისას გაჩნდა სხვა კითხვებიც...მასწავლებლებმა ისაუბრეს ზოგადად მოსწავლეთა მოტივაც მოტივაციაზე; რას აკეთებდნენ მოსწავლეთა მოტივაციის ამაღლებისთვის, ხედავდნენ თუ არა შედეგს; რამდენად იჩენენ მოსწავლეები სწავლის პროცესის გახალისების ინიციატივას და  რამდენად უსმენენ და ითვალისწინებენ მოსწავლეთა აზრსა სა შეხედულებებს; საჭიროა თუ არა მშობელთა ჩართულობა მოსწავლეთა მოტივაციის ამაღლებისთვის...და ა.შ
მასწავლებლები ერთხმად აღიარებენ, რომ მოსწავლეთა  სწავლის მოტივაციის ამაღლებისთვის საჭიროა სხვადასხვა საინტერესო აქტივობების დაგეგმვა, საინტერესო გაკვეთილების წარმართვა...ცდილობენ, სიახლეებს დანერგვას,მაგრამ ჯერჯერობით სასურველ შედეგს ვერ აღწევენ...ასევე უჭირთ მშობლებთან კონტაქტი; მშობლების უმრავლესობას ვერ იცნობენ; რადგან მშობლების ნაწილი მთელი დღის განმავლობაში ოჯახში არ იმყოფება, ( სამსახურის გამო) ან კიდევ ქვეყნის საზღვრებს გარეთ მუშაობენ... ამ ყველაფერმა ერთად კი გამოიწვია მოსწავლეთა მოტივაციის დაქვეითება,რაც კარგად აისახა მათ აკადემიურ მოსწრებაზე...

ჩატარებული თვისებრივი კვლევა გვაძლევს იმის საშუალებას, რომ ვიმსჯელოთ იმ მიზეზებზე, რაც აქვეითებს მოსწავლეების სწავლისადმი მოტივაციას.აღმოჩნდა, რომ ჯერჯერობით სკოლა ვერ აკმაყოფილებს მოსწავლეების ინტერესებს,გამოყენებას.  ასევე, საგულისხმოა, რომ მოსწავლეებს სურთ მომთხოვნი მასწავლებლის ყოლა, მაგრამ აკრიტიკებენ ზედმეტ სიმკაცრეს და ძალადობის გამოყენებას. სწორედ ამიტომ სურთ მოსწავლეებს, რომ მასწავლებლებმა შეცვალონ მათთან მიდგომის მეთოდები და იზრუნონ დადებითი ურთიერთობის განვითარებაზე, რომელიც იქნება უფრო ობიექტური და სამართლიანი. სახელმძღვანელოებთან დაკავშირებით კი გამოიკვეთა, რომ ზოგიერთ შემთხვევაში იგი გაუმართავად აღიქმება მოსწავლეების მხრიდან, იგი ან ზედმეტად გართულებულია ან გამარტივებულია, არ იძლევა საკმარის ინფორმაციას, არ არის მრავალფეროვანი, არ ავითარებს ზოგად უნარ-ჩვევებს. ეს კი იწვევს მოსწავლეების ინტერესის დაქვეითებას.
ასევე გამოვკითხეთ სამიზნე ჯგუფის მშობლები,ანკეტის მეშვეობით,რომელიც აბსოლიტურად ანონიმური იყო.
თავი V
კვლევის შედეგები, მონაცემთა ანალიზი, კვლევის მიგნებები, შესაძლო ინტერვენციები, განხორციელებული ცვლილებები.
გაკვეთილები  მოსწონს  მოსწავლეთა  19%-ს.  მათი  აზრით,  საკმარისია,  რასაც  ასწავლიან.
გაკვეთილები  არ  მოსწონს  43%-ს.  მათი აზრით, ფრონტალური  გაკვეთილები  მოსაწყენია.
  საგაკვეთილო  ცვლილებებს  ისურვებდა  28%. მათ  სურთ ახალი  მეთოდებით  ჩატარებული გაკვეთილები,  პროექტები,  ტექნოლოგიებით  გამდიდრებული  სასწავლო  პროცესი.
  არაფერს  არ  შეცვლიდა  მოსწავლეთა  10%.  მათი  აზრით, ვისაც  სწავლა  უნდა,  მაინც  ისწავლის.
გაირკვა ,რომ სწავლების სტილით უკმაყოფილოა 40%, აკმაყოფილებს 32%,  არ არის გარკვეული სწავლების მეთოდებში,ამიტომ თავს იკავებს პასუხისგან 28 %.
კითხვაზე,აამაღლებდა თუ არა მოტივაციას და აკადემიურ მოსწრებას მოშობელთა ჩართულობა სასწავლო პროცესში,დადგინდა რომ აუცილებლად აამაღლებდა ,რომ შემეძლოს ჩართვა,ფიქრობს 60%, თუ სწავლა უნდა მაინც ისწავლის ,ფიქრობს 25%, ახლანდელი მიღწევითაც კმაყოფილია 15%.
მოცემული კვლევა ასახავს მეცხრე კლასის მოსწავლეების მოსაზრებებს და შეხედულებებს, რომლებმაც უკვე 9 წელი ისწავლეს ტრადიციულ სკოლაში და მათთვის ადაპტაცია სწავლების ახალ სტილთან, როგორც ჩანს, არც ისე მარტივია. მათ უკვე ჩამოყალიბებული აქვთ დამოკიდებულება საგნის მიმართ, ,,რთულია“ - ,,მარტივია“ და საკუთარი თავის მიმართაც ,,შემიძლია“ - ,,არ შემიძლია“, ხოლო ჩამოყალიბებული დამოკიდებულების შეცვლა გაცილებით უფრო მეტ ძალისხმევას მოითხოვს.
უნდა აღინიშნოს, რომ ჩატარებული კვლევის მეშვეობით შეიძლება შეფასდეს, თუ რამდენად აქვთ მოსწავლეებსა და მშობლებს გაცნობიერებული მათი როლი სასწავლო პროცესში,  მოსწავლეთა მოტივაციის გაზრდასა და სწავლის დონის ამაღლებაში.
ზოგადად, შეიძლება ითქვას, რომ მოცემულმა თვისებრივმა კვლევამ გამოავლინა ის ძირითადი მიზეზები, რაც ხელს უშლის მოსწავლის სწავლის პროცესში აქტიურ ჩართვას. უცილებელია ამ მიზეზების გათვალისწინება და სასწავლო პროცესის ეფექტური დაგეგმვა.

   შესაძლო მიგნებები: გამოიკვეთა,  რომ უკმაყოფილების ,მოტივაციის დაქვეითების მიზეზები, ასაკობრივ თავისებურებებთან ერთად არის სკოლის მატერიალურ-ტექნიკური ბაზა, სასწავლო მეთოდების მიმართ უკმაყოფილება და ადამიანური რესურსების სიმწირეც.
ამ რესურსების და ტექნიკური ბაზის პირობებშიც რომ შევძლოთ მოსწავლეთა მოტივაციის ამაღლება და გარკვეული პოზიტიური მოლოდინის გაჩენა აუცილებელია ,ხელმისაწვდომი რესურსების მობილიზება,და ადამიანური რესურსების მაქსიმალური აქტივაცია.
კვლევის ანალიზის საფუძველზე დავგეგმეთ შემდეგი ინტერვენციები:
1.გავააქტიურეთ სასწავლო პროცესი მრავალფეროვანი სასწავლო მასალებით ,ახალი სწავლების მეთოდებით და სწავლების სტრატეგიებით.
2.დავგეგმეთ გაკვეთილები დისკუსიებით, ჯგუფური მუშაობით, პრეზენტაციებით,როლური თამაშებით .
3.ჩავრთეთ მოსწავლეები საგანმანათლებლო ინსტრუმენტების მომზადებაში(ტესტები,სავარჯიშოები,კროსვორდები,სიტუაციური ამოცანები)
4.ჩავრთეთ მოსწავლეები შეფასების რუბრიკების და კომენტარების  ფორმების შექმნაში.
 5. დავგეგმეთ უნიშნო აქტივობები
6. შევქმენით დაბალანსებული ტესტები,ღია და დახურულ დაბოლოებიანი შეკითხვებით.
7.რეგულარულად ვასწორებდით ნამუშევრებს  და ვაძლევდით განმავითარებელ კომენტარებს.
8.ასევე დავგეგმეთ  საგანმანათლებლო ექსკურსიები.

დაგეგმილი ღონისძიებები და ცვლილებები განვახორციელე გეგმის  მიხედვით
· გავამდიდრეთ  სასწავლო პროცესი –დამატებითი, კლასგარეშე აქტივობებით, მრავაფეროვანი  სასწავლო მასალებით და სწავლების ახალი მეთოდებისა და სტრატეგების გამოყენებით.  ამით სასწავლო პროცესი მოსწავლისთვის უფრო სახალისო და საინტერესო გახდა.
· გავააქტიურეთ მოსწავლეები – მოსწავლეებისთვის გაცილებით უფრო ბუნებრივია საგაკვეთილო პროცესში აქტიურად ჩართვა და მონაწილეობა, ვიდრე მშვიდად ჯდომა და მოსმენა. ამისათვის შეგიძლიათ, ჩავტარეთ დისკუსიები , შერჩეული თემების მიხედვით.
·  დავგეგმეთ და ჩავატარეთ გაკვეთილები ჯგუფური მუშაობის მეთოდით, პრეზენტაციებით, როლური თამაშებით.
· დავგეგმეთ  და ჩავატარეთ საგანმანათლებლო ექსკურსიები 
· ჩავრთეთ მოსწავლეები ცოდნის შეფასების ინსტრუმენტების მომზადებაში ,ჩავრთეთ ისინი სემესტრული ტესტების, კონკრეტულ თემასთან დაკავშირებული სავარჯიშოების, კროსვორდების, სიტუაციური ამოცანების მომზადების პროცესში.
· ვიყენებდით განსხვავებული სირთულის დავალებებს  ერთი  და იმავე თემაზე მუშაობის დროს.მოსწავლეებს სხვადასხვა სირთულის დავალებებსა თუ აქტივობებს შესთავაზებთ. ეს შესაძლებლობას მოგცემთ, გაითვალისწინოთ მოსწავლეთა შესაძლებლობები და ამით აამაღლოთ მათი მოტივაცია.
· ვიყენებდით უნიშნო აქტივობებს ,რაც შესაძლებლობას  გვაძლევდა   მოსწავლის ყურადღება  შედეგიდან პირდაპირ პროცესზე გადაგვერთო.
ვაწოდებდით  მოსწავლეებს დადებით უკუკავშირს – ამისთვის  ვიყენებდით  ე.წ. “1+2” შეფასება. “1+2” ისეთი შეფასებაა, სადაც “1” შენიშვნაა, რჩევა, რომელიც მოსწავლემ უნდა გაითვალისწინოს, ხოლო “2” – პოზიტიური კომენტარი, რათქმა უნდა ბალანსის დაცვით.
· შეცდომები სწავლის საუკეთესო საშუალებაა – კლასში შევქმენით ისეთი გარემო, რომელშიც მოსწავლეებს ნეგატიური შეფასების, კრიტიკის და შეცდომის დაშვების შიში არ აქვთ. შეცდომები  ვაქციეთ მოსწავლისთვის უკეთესი შედეგებისკენ  სწრაფვის დასაწყისად.
· თავი ავრიდეთ მხოლოდ ნიშნის დაწერას – ნაშრომის შესწორებას და ნიშნის დაწერას პარალელურად ვურთავდით კომენტარს– კონკრეტულად რის გამო დააკლდა მას ნიშანი, რა მოგეწონათ და რაზე უნდა გაამახვილოს მოსწავლემ ყურადღება.  კომენტარი, რომელიც ერთვოდა  ნიშანს, არ იყო  ვრცელი და იყო  ამომწურავი.
·  არასოდეს ვაკრიტიკებდით  მოსწავლე საჯაროდ – საჯარო კრიტიკა ნეგატიურ გავლენას ახდებს მოსწავლის თვითშეფასებასა და მოტივაციაზე. ასევე ამგვარი მიდგომა აქვეითებს მოსწავლის ნდობასა და პატივისცემას მასწავლებლის მიმართ.
· ვიყავით მიუკერძოებელი – მასწავლებელი ჩვეულებრივი ადამიანია თავისი სიმპატიებით, შეხედულებებეითა და მოწონებებით. მაგრამ ვცდილობდით , რომ მაქსიმალურად გამოგვერიცხა  სუბიექტივიზმის გამოვლენის შემთხვევები სწავლის პროცესში და მოსწავლეებთან პირად ურთიერთობებში.
·  ვიყენებდით დაბალანსებულ  სხვადსხვა ტიპის შეკითხვებიან  – ტესტს. ამგვარად შედგენილი ტესტი არ ანიჭებდა  უპირატესობას რომელიმე კონკრეტულ მოსწავლეს და კლასის შეფასების უფრო ადეკვატური ინსტრუმენტი იყო
·  სათანადო ყურადღებას  ვუთმობდით  მოსწავლეთა თითოეულ ნაშრომს , ზერელე დამოკიდებულების შემთვევაში მოსწავლე დემოტივირებული გახდება.

თავი VI
რეკომენდაციები და ინტერვენციის შეფასება
აღნიშნული მიდგომები და სტრატეგიები სასურველია იქნეს გამოყენებული რეგულარულად.რითაც მოსწავლეებს ძირეულად შეეცვლება  დამოკიდებულება წავლის პროცესის მიმართ, ასევე მასწავლებელი და სკოლა მისთვის უფრო ახლობელი გახდება,და აუმაღლდება მოტივაცია და გაუჩნდება პოზიტიური მოლოდინი, როგორც სწავლის პროცესის ისე საკუთარი თავის მიმართ.
 პირველი და მეორე სემესტრის მოსწრების,  ასევე ,,მასწავლებლის დღიურის „ ჩანაწერების შედეგების მიხედვით,  თამამად შემილია ვთქვა, რომ , განხორციელებულმა  სამუშაოებმა  შედეგი გამოიღო.გთავაზობთ პირველი და მეორე სემესტრის შედეგების ანალიზს დიაგრამის სახით დანართში.
თავი VII
დასკვნა
მოტივაციაზე  პირდაპირ მოქმედი ფაქტორებია მოსწავლეთა მიმართ მაღალი მოლოდინების დასახვა,საგაკვეთილო პროცესის ეფექტური მართვა,მარავალფეროვანი და სახალისო აქტივობები, მოსწავლე მთავარ როლში,ხოლო მასწავლებელი ,როგორც ფასილიტატორი,მასწავლებლის მიერ მხარდაჭერილი მოსწავლის ინიციატივები.ამ ყველა აქტივობით მოსწავლეები ხდებიან მოტივირებული,შემოქმედებითი , თვითმართვადი და რეფლექსური პიროვნებები,რომლებიც დამოუკიდებლადაც ქმნიან  ახალ პროდუქტს და არ არიან მხოლოდ არსებულის ხარჯზე, რაც პირდაპირ არის ზოგადი განათლების ეროვნული მიზნების დაკვეთა. 
P. S. პრაქტიკული კვლევის დასრულების შემდეგ საბუნებისმეტყველო კათედრაზე მოვახდინე კვლევის პრეზენტაცია

გამოყენებული ლიტერატურა:
1.,,ბავშვის განვითარების ასაკობრივი თავისებურებები“-მანან მელიქიშვილი. გამომცემლობა მასწავლებელთა პროფესიული განვითარების ცენტრი.
2.განვითარებისა და სწავლების თეორიები  .  2011წ.გამოცემა
3. სასწავლო და პროფესიული გარემო  .  2011წ. გამოცემა
4.სწავლება და შეფასება .       2011წ.გამოცემა.
5. ,,ბავშვის განვითარების ასაკობრივი თავისებურებები“-მ. მელიქიშვილი. გამომცემლობა მასწავლებელთა პროფესიული განვითარების ცენტრი.
6.ჟურნალი მასწავლებელი .   2015წ N6გამოცემა
7. ჟურნალი მასწავლებელი . 2016წ N1 გამოცემა


დანართი.
  ანკეტა მოსწავლეთათვის
1. მოგწონს თუ არა გაკვეთილები,რომლებიც გიტარდება?
ა) მომწონს     ბ) არ მომწონს    გ)შევცვლიდი 
2.კმაყოფილი ხარ იმ სწავლის სტილით,რასაც გასწავლიან?
ა)სწავლის სტილით უკმაყოფილო ვარ   ბ)მაკმაყოფილებს    გ)თავს ვიკავებ
მშობლევის ანკეტა
1.კმაყოფილი ხარ იმ სწავლის სტილით,რასაც თქვენს შვილს  ასწავლიან?
ა)სწავლის სტილით უკმაყოფილო ვარ   ბ)მაკმაყოფილებს    გ)თავს ვიკავებ,რადგან წარმოდგენა არ მაქვს თანამედროვე მიდგომებზე.
2.აამაღლებდა თუ არა თქვენი შვილის აკადემიურ დონეს და მოტივაციას თქვენი ჩართვა სასწავლო პროცესში?
ა)კი.           ბ)სწავლა თუ უნდა მაინც ისწავლის.         გ)ახლანდელი მიღწევითაც კმაყოფილი ვარ.

  
                                                       დიაგრამები

                                                  რეფლექსია კვლევისთვის
ჩემი კვლევის საგანი მეცხრე კლასში მოტივაციის დაქვეითების მიზეზების კვლევა იყო.ამ თემაზე იმის გამო დავიწყე მუშაობა,რომ თითქმის ყოველ წელს კოლეგებიდან მესმოდა უკმაყოფილება იმის შესახებ თუ როგორი დაბალი მოტივაციის დონე აქვთ მოსწავლეებს მეცხრე კლასში,მაშინ როცა ისინი მერვეში საკმაოდ მოტივირებულები იყვნენ.ეს პრობლემა მეც მქონდა.მიუხედავად იმისა,რომ მე ბიოლოგიის სპეციალისტი ვარ და ჩემი გაკვეთილები არ არის ერთფეროვანი და მოსაწყენი,მაინც საკმაოდ კლებულობდა მოტივაცია მეცხრე კლასში.ამიტომაც გადავწყვიტე ჩამეტარებინა კვლევა აღნიშულ კლასში და დამედგინა მოტივაციის დაქვეითების მიზეზები.ჩემთან ერთად ამ კვლევაში ჩაერთო ქართული ენის მასწავლებელი.
  კვლევა საკმაოდ შრომატევადი აღმოჩნდა.გამოიკვეთა მთელი რიგი საკითხები,რომელიც სხვადასხვა მიმართულებით წამიყვადა.
   როცა მოსწავლეთა ანომიმური გამოკითხვები ვაწარმოეთ, უმეტეს შემთხვევაში მოსწავლეები აღნიშნავდნენ იმ საკითხებს ,რომელიც ასაკობრივ თავისებურებებსა და საგაკვეთილო პროცესებთან დაკავშირებული იყო.ამიტომაც ჩვენი კვლევა ორი მიმართულებით წავივანეთ -საგაკვეთილო პროცესი და ასაკობრივი თავისებურებანი.
  ამ კვლევის დადებითი მხარედ შეიძლება ჩაითვალოს ის,რომ მოსწავლეების ინტერესების სფერო დეტალურად შევისწავლეთ საგაკვეთილო პროცესებთან მიმართებაში,დავინახე მათი თვალით გაკვეთილების დადებითი და უათყოფითი მხარეები.რასაც ასევე გავიხილეთ კოლეგებთან შეხვედრის დროს,რაც იმედია მათთაც დაეხმარებათ მოსწავლეთა მოტივაციის ზრდის საქმეში.
  რაც შეეხება კვლევის უარყოფით მხარეს წარმოადგენს ის,რომ კვლევის პროცესში გვიხდებოდა ისეთ წინააღმდეგობების გადალახვა,როგორიცაა მოსწავლეთა უნდობლობა.ბევრი დრო დაუთმეთ იმას,რომ დამერწმუნებია მოსწავლეები სრული ანომიმურობის დაცვაში.ეშინოდათ,რომ  მე გავასაჯაროებდი მათ მიერ მოწოდებულ ინფომაციას და ამით მასწავლებლების წინაშე თავს უხერხულად იგრძნობდნენ.
თუმცა ბარიერები დავარღვიეთ და კვლევა დავასრულეთ.
კვლევის გაზიარების შემდეგ კოლეგებისგან მივიღე ჩემთვის ძალიან მნიშვნელოვანი უკუკავშირები .მოვახდინე მიღებული უკუკვაშირების გაანალიზება და გამოვიტანე შემდეგი დასკვნა 
•	კოლეგები მზად არიან თავიანთ პრაქტიკაშიც დანერგონ მსგავსი ტიპის კვლევები .
•	კვლევები დაეხმარებათ პროფესიულ განვითარებაში.
•	 ასეთი ტიპის კვლევითი სამუშაოები დაეხმარებათ შედეგების გაუმჯობესებაში.
Sales	
არ მოსწონს	შეცვლიდა	მოსწონს	არ შეცვლიდა	42.8	28.5	19.2	9.5	

